Nafarroako Parlamentuko Mahaiak, 2017ko ekainaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Nafarroako Foru Komunitateak espetxeko osasun-laguntzako eskumenak bere gain har ditzan Estatuko Gobernuarekin egiten ari diren negoziazioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko ekainaren 12an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioko foru parlamentari Bakartxo Ruiz Jaso andreak, Legebiltzarreko Erregelamenduan ezarritakoaren babesean, honako galdera hau egiten dio Nafarroako Gobernuari, idatziz erantzun dezan:

Nafarroako Parlamentuko Osasun Batzordeak erabaki bat onetsi zuen iragan azaroaren 23an, zeinaren bidez Nafarroako Gobernua premiatu baitzuen abian jar zezan kasuko negoziazioa Estatuko Gobernuarekin, Foru Komunitateak bere gain hartze aldera espetxeko osasun-laguntzaren arloko eskumenak, 16/2003 Legearen seigarren xedapen gehigarria aplikatuta, laguntza horren kalitatea hobetzea helburu.

Aurtengo otsailean, Espetxe-osasuneko Koordinazioko zuzendariorde nagusi José Manuel Arroyok iragarri zuen legegintzaldi honetan transferituko zaiela autonomia erkidegoei espetxe-osasunaren eskumena. Osasun Sistema Nazionalaren kohesioari eta kalitateari buruzko 2003ko Legeak jaso zuen autonomia erkidegoei transferituko zaizkiela Espetxeetako Zuzendaritza Nagusiaren menpeko osasun-zerbitzuak, eta hemezortzi hilabeteko epea ezarri zuen horiek Osasun Sistema Nazionalean sartzeko, nahiz eta Kataluniak eta Euskal Autonomia Erkidegoak beste inork ez daukan eskumen hori.

Zer urrats egin dira orain arte erabaki hori betetzeko? Egin al da horretarako zuzemenik gobernu zentralarekin? Eskumena transferitzeko ezarritako eperik aurreikusten al da?

Osasun Departamentuak identifikaturik eta kuantifikaturik al dauka zer baliabide beharko diren espetxeko osasun-laguntzaren eskumena bere gain hartzeko?

Asmorik al dago 2018ko aurrekontuetan espetxeko osasun-zerbitzurako behar adina baliabide jasotzea?

